
植榆柳以制奔突或多招土軍以助官軍一曰降胡往年

以來降胡皆留居京師授以官職給以全俸矣非我族類

其心必異故昨者或衝破關塞奔歸故里或乘伺機便寇

掠畿甸今宜乘大兵聚集之際遷徙其衆遠居南土禁其

種落不許自相婚媾變其衣服不許仍遵夷俗或以爲兵

使與吾中國之兵部伍相襍以牽制之或以爲民使與晉

中國之民里甲相錯以染化之庶可省全俸之給減漕龍

之勞一日練兵臣觀向者兵士受粟布于公門而納月錢

于私室于是手不習擊殺攻刺之法足不習坐作進退之

宜目不識旗幟之色耳不聞金鼓之節但見其或負販貨

財以爲商或習學技萟以爲工而工商之所得僅以供月

錢之費盖民之膏血兵之氣力皆變爲金銀以惠奸宄一

旦率以臨敵如驅犬羊以當虎狼幾何不敗哉今宜痛革

月錢之弊作新操練之政一曰議政夫人主當總攬朝綱

親決政務凡政事有早朝未及決者宜日御便殿大臣奏

于前近臣侍于側言官察其邪正而加糾彈史官書其言

動以示勸懲　陛下遵而行之則決于萬幾也益以熟而

察于百官也益以明聖政日新天命日隆矣其六事言戰

陣選將選使臣選守令重經筵敎武胄皆切時務　上嘉

納之○以邊圉事殷令天下生員納粟上馬者許入監限

--

一千人止其上選事例與歲貢同

　〈納粟入監之例至此濫觴極矣後來遂援此例以賑飢甚至援此以接濟大工自正統以來承平日久天下之〉

　〈事無不日入于玩愒廢弛　祖宗朝最重太學愼選貢徒文行兼備者積分自廣業堂升至率性堂卽得銓選〉

　〈京職方而與進士等故洪熙初猶選監生吳信等爲給事中厥後其法寖廢迨至納粟上馬例行與舉貢皆一〉

　〈例挨次揆歷聽選無復敎養之實彝倫堂遂爲錢虜交易之地大司成止爲執簿撥歷之官博士助敎徒爲宂〉

　〈員無所事事太學虛文視天下郡縣學校相去何能以寸　祖宗良法美意其尙存而不至于澌盡者幾何隅〉

　〈歷世變何可勝慨〉

贈前侍講劉球爲翰林學士謚忠愍

　〈按球二子長鉄次釪皆好學通春秋痛父死于非命皆杜門家居養母絕意仕遥及王振馬順死球被褒贈刑〉

　〈部侍郎湯寧廵撫江西召二子慰勉之日先公忠義勢白子可以出而仕矣乃出應舉釪卽舉是秋鄕試著袖〉

　〈尋兄弟並登進士鉄仕至左參政釪選爲庶吉士與賢史仕至雲南按察使後子孫科第緜緜不絕人謂天固〉

　〈所以報忠愍云〉

四月叛臣喜寧伏誅寧懷貳心數敎也先擾邊且不欲送

上皇還京　上皇深惡之謂不誅寧還京未有期也寧又

忌袁彬誘彬出營將殺之　上皇急救之乃免及是彬與

上皇謀遣寧傳命入京令軍士高磐與俱密書繫磐髀閒

令至宣府與總兵等官計擒之旣至城下宣府參將楊俊

出與寧領書磐抱寧大呼俊縱兵遂縳至京師誅之自寧

旣誅虜失其鄕導於是亦厭兵矣○都督董興等大破席

州賊黃蕭養誅之楊信民先爲廣東參議有惠政恩信素

